
Հայաստանի Հանրապետության կողմից իրականացվող միջազգային համագործակցության շրջանակներում իր ուրույն տեղն է զբաղեցնում ՀՀ կողմից մի շարք երկրների հետ իրականացվող միջազգային ռազմական համագործակցությունը: Համագործակցության որոշակի ծավալները գերազանցելու պարագայում համագործակցության ծրագրերի իրականացման արդյունավետությունը անմիջականորեն պայմանավորված է լինում համապատասխան պաշտոնատար անձանց հետ օպերատիվ եղանակով կապնվելու և որոշակի միջոցառումներին նրանց անմիջական մասնակցությունն ապահովելու հանգամանքով: Հենց այս պարագայում է, որ անհրաժեշտություն է առաջանում այն երկրներում կամ տարածաշրջանում, որոնց հետ Հայաստանի Հանրապետությունը իրականացնում է առավել աշխույժ ռազմական համագործակցություն, ունենալ համապատասխան պաշտոնատար անձ` ռազմական կցորդ:
Բացի այդ, ռազմական կցորդ ունենալու հանգամանքը կարևոր քաղաքական գործոն է, քանի որ որևէ երկրում ռազմական կցորդ նշանակելու հանգամանքը, նույնիսկ մեծածավալ միջազգային ռազմական ծրագրերի բացակայության պարագայում, վկայում է այն մասին, որ ՀՀ-ն հատկապես մեծ կարևորություն է տալիս այդ երկրի հետ իր համագործակցությանը:
Նշված երկու հանգամանքները հաշվի առնելով անհրաժեշտություն է առաջանում ռազմական կցորդների հաստիքներ ստեղծել հետևյալ պետություններում.
· Բելառուսի Հանրապետություն.
Բելառուսի Հանրապետության հետ միջազգային ռազմական համագործակցության հիմք են կազմում 1999թ. մայիսի 20-ին Երևանում ստորագրված «Հայաստանի Հանրապետության կառավարության և Բելառուսի Հանրապետության կառավարության միջև ռազմական և ռազմատեխնիկական համագործակցության մասին» պայմանագիրը, 2006թ. հունիսի 6-ին Մինսկում ստորագրված «Հայաստանի Հանրապետության կառավարության և Բելառուսի Հանրապետության կառավարության միջև սպառազինության և ռազմական տեխնիկայի փոխադարձաբար մատակարարումների մասին» պայմանագիրը, 2006թ. հոկտեմբերի 23-ին Երևանում ստորագրված «Հայաստանի Հանրապետության կառավարության և Բելառուսի Հանրապետության կառավարության միջև գաղտնի տեղեկատվության փոխադարձ պաշտպանության մասին» համաձայնագիրը, ԱՊՀ և ՀԱՊԿ շրջանակներում բազմաթիվ փաստաթղթերը և այլն: Նշված փաստաթղթերի շրջանակներում համագործակցություն է իրականացվում, մասնավորապես, համատեղ անվտանգության ապահովման, անվտանգության սպառնալիքների և արտակարգ իրավիճակների առաջացման դեպքերում ռազմական օգնության ցուցաբերման, ռազմական նշանակության արտադրանքի փոխադարձ մատակարարումների, ռազմական համագործակցության ընթացքում փոխանակված գաղտնի տեղեկատվության պաշտպանության և մի շարք այլ ուղղություններով:
Համագործակցության տեսանկյունից հատկապես կարևորվում է ՀՀ կառավարության 2011թ. փետրվարի 10-ի թիվ 102-Ն որոշմամբ ստեղծված Հայ-Բելառուսական ռազմատեխնիկական համագործակցության միջկառավարական հանձնաժողովը, որի աշխատանքների կազմակերպումը մեծամասամբ իրականացվում է կողմերի պետություններում համապատասխան ներկայացուցիչների ուժերով, ինչը և տնտեսապես շահավետ է, և աշխատանքների կազմակերպման և համադրման տեսանկյունից` արդյունավետ: 
Ուշագրավ է նաև 1999թ. մայիսի 20-ին Երևանում ստորագրված ՀՀ կառավարության և Բելառուսի Հանրապետության կառավարության միջև ռազմական և ռազմատեխնիկական համագործակցության մասին պայմանագիրը, որի 1-ին հոդվածի 2-րդ մասի դրույթների համաձայն` պետություններից մեկի ռազմական անվտանգությանը սպառնալիք ծագելու դեպքում, Կողմերը միմյանց անհրաժեշտ օգնություն կցուցաբերեն` համաձայն ՄԱԿ-ի կանոնադրության 51-րդ հոդվածի և երկու երկրների ազգային օրենսդրությունների:
· Ֆրանսիայի Հանրապետություն.
Ֆրանսիայի Հանրապետության հետ Հայաստանի Հանրապետության կողմից իրականացվող երկկողմ միջազգային ռազմական համագործակցության իրավական հիմքն է 2010թ. փետրվարին Հայաստանի Հանրապետության պաշտպանության նախարարության և Ֆրանսիայի Հանրապետության պաշտպանության նախարարի միջև Փարիզում ստորագրված “Պաշտպանության ոլորտում համագործակցության մասին” համաձայնագիրը: Չնայած այն հանգամանքին, որ համագործակցության իրավական կայուն հիմք կազմող պայմանագիրը ստորագրվել է 2010թ., պետք է նշել, որ ՀՀ և Ֆրանսիայի Հանրապետության միջև միջազգային ռազմական համագործակցությունը, մասնավորապես բազմակողմ ձևաչափով, ունի բավականին երկար պատմություն:
Նշված համաձայնագրի շրջանակներում նախատեսվում է լայնածավալ համագործակցություն իրականացնել այնպիսի կարևոր ուղղություններով, ինչպիսիք են ռազմական կրթությունը, խաղաղապահության առնչությամբ փորձի փոխանակումը և այլն: Մասնավորապես, ուսումնառության նպատակով Ֆրանսիայի Հանրապետություն են ուղարկվում ՀՀ ռազմաուսումնական հաստատությունների կուրսանտներ:
Ֆրանսիան ունի իր ռազմական ներկայացուցիչը Հայաստանի Հանրապետությունում և բացի այդ, նշված պետության ներկայացուցիչները բազմաթիվ առիթներով նշել են իրենց երկրում ՀՀ ռազմական կցորդի գոյության կարևորության մասին, ինչպես նաև առկա է ֆրանսիական կողմի պաշտոնական նոտան, համաձայն որի առաջարկում են Ֆրանսիայի Հանրապետությունում ստեղծել ՀՀ ռազմական կցորդի գրասենյակ:
Ելնելով վերոգրյալից ՀՀ պաշտպանության նախարարությունը նպատակահարմար է համարում “Բելառուսի Հանրապետությունում և Ֆրանսիայի Հանրապետությունում Հայաստանի Հանրապետության դեսպանություններին կից ՀՀ ռազմական կցորդների հաստիքներ ստեղծելու մասին” ՀՀ կառավարության որոշման ընդունումը, քանի որ այն մի կողմից կբարձրացնի նշված երկրների հետ միջազգային ռազմական համագործակցության արդյունավետությունը, մյուս կողմից էլ կնպաստի նշված երկրների հետ համագործակցության գործընթացում ՀՀ միջազգային վարկանիշի բարձրացմանը:
Սույն որոշման նախագիծը մշակվել է հիմք ընդունելով`
• 	«Դիվանագիտական ծառայության մասին» ՀՀ օրենքը,
·      «Իրավական ակտերի մասին» ՀՀ օրենքը,
•	2011թ. դեկտեմբերի 1-ի «Հայաստանի Հանրապետության ռազմական կցորդների, միջազգային կազմակերպություններում Հայաստանի Հանրապետության զինված ուժերի, Հայաստանի Հանրապետության պաշտպանության նախարարության ներկայացուցիչների կանոնակարգը հաստատելու մասին» ՀՀ կառավարության 1708-Ն որոշումը:
2. Ընթացիկ իրավիճակը և խնդիրները
Նշված հաստիքների բացակայությունը չի ապահովում Բելառուսի և Ֆրանսիայի Հանրապետությունների հետ իրականացվող միջազգային ռազմական համագործակցության արդյունավետ, օպերատիվ կազմակերպումը, ինչպես նաև աշխատանքների կոորդինացումը: Ռազմական կցորդները դեսպանընկալ պետություններում բոլոր օրինական միջոցներով հավաքում են ռազմաքաղաքական, ռազմական և ռազմատեխնիկական տեղեկություններ, ներկայացնում այդ ոլորտներում համագործակցելու վերաբերյալ առաջարկություններ: Համագործակցության որոշակի ծավալները գերազանցելու պարագայում համագործակցության ծրագրերի իրականացման արդյունավետությունը անմիջականորեն պայմանավորված է լինում համապատասխան պաշտոնատար անձանց հետ օպերատիվ եղանակով կապնվելու և որոշակի միջոցառումներին նրանց անմիջական մասնակցությունն ապահովելու հանգամանքով: Հենց այս պարագայում է, որ անհրաժեշտություն է առաջանում վերոնշյալ երկրներում, որոնց հետ Հայաստանի Հանրապետությունը իրականացնում է առավել աշխույժ ռազմական համագործակցություն, ունենալ համապատասխան պաշտոնատար անձ` ռազմական կցորդ:
Բացի այդ, ռազմական կցորդ ունենալու հանգամանքը կարևոր քաղաքական գործոն է, քանի որ վերոնշյալ երկրում ռազմական կցորդ նշանակելու հանգամանքը վկայում է այն մասին, որ ՀՀ-ն հատկապես մեծ կարևորություն է տալիս այդ երկրի հետ իր համագործակցությանը:
3. Տվյալ բնագավառում իրականացվող քաղաքականությունը
Օտարերկրյա պետությունների համապատասխան կառույցների հետ պաշտպանական քաղաքականությանը համահունչ ռազմական, ռազմաքաղաքական և ռազմատեխնիկական համագործակցության իրականացման և շարունակական զարգացման ապահովումը:
4. Կարգավորման նպատակը և բնույթը
Համագործակցության ծավալների և ծրագրերի իրականացման արդյունավետու-թյունը անմիջականորեն պայմանավորված է լինում համապատասխան պաշտոնատար անձանց հետ օպերատիվ եղանակով կապվելու և որոշակի միջոցառումներին նրանց անմիջական մասնակցությունն ապահովելու հանգամանքով:
5. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը` հաշվի առնելով ՀՀ Նախագահի աշխատակազմի, ՀՀ ազգային անվտանգության խորհրդի, ՀՀ արտաքին գործերի, ՀՀ արդարադատության, ՀՀ ֆինանսների նախարարությունների, ՀՀ ԿԱ ազգային անվտանգության ծառայության առաջարկություններն ու դիտողությունները:


6. Ակնկալվող արդյունքը
Ընդունող պետությունում ՀՀ միջազգային վարկանիշի բարձրացումը և ռազմական ոլորտում աշխատանքների օպերատիվ եղանակով կազմակերպումը, ռազմական ոլորտում համագործակցության զարգացումը և կարևոր միջոցառումներին ռազմական կցորդների անմիջական մասնակցության ապահովումը:
7. Այլ տեղեկություններ (եթե այդպիսիք առկա են)
Այլ տեղեկություններ չկան:

ՙՙԲԵԼԱՌՈՒՍԻ ՀԱՆՐԱՊԵՏՈՒԹՅՈՒՆՈՒՄ ԵՎ ՖՐԱՆՍԻԱՅԻ ՀԱՆՐԱՊԵՏՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅՈՒՆՆԵՐԻՆ ԿԻՑ ՌԱԶՄԱԿԱՆ ԿՑՈՐԴՆԵՐԻ ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
	
“Բելառուսի Հանրապետությունում և Ֆրանսիայի Հանրապետությունում ՀՀ դեսպանություններին կից ռազմական կցորդների հաստիքներ ստեղծելու մասին” Հայաստանի Հանրապետության կառավարության որոշման ընդունման դեպքում պետական բյուջեում լրացուցիչ ֆինանսական միջոցների հատկացման անհրաժեշտություն չի առաջանում, քանի որ ՀՀ Ազգային Ժողովի քննարկմանը ներկայացված «Հայաստանի Հանրապետության 2013 թվականի պետական բյուջեի մասին» ՀՀ օրենքի նախագծի քննարկման արդյունքում որոշվել է, որ Բելառուսի և Ֆրանսիայի Հանրապետություններում ՀՀ դեսպանությանը կից ՀՀ ռազմական կցորդների հաստիքների գծով պահպանման ծախսերն իրականացնել ՀՀ պետական բյուջեով ՀՀ պաշտպանության նախարարությանը նախատեսված ընդհանուր միջոցների հաշվին:

ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ



 Տ Ե Ղ Ե Կ Ա Ն Ք
“ԲԵԼԱՌՈՒՍԻ ՀԱՆՐԱՊԵՏՈՒԹՅՈՒՆՈՒՄ ԵՎ ՖՐԱՆՍԻԱՅԻ ՀԱՆՐԱՊԵՏՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅՈՒՆՆԵՐԻՆ ԿԻՑ ՌԱԶՄԱԿԱՆ ԿՑՈՐԴՆԵՐԻ ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ”ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է
3. Այլ տեղեկություններ (եթե այդպիսիք առկա են).
Չկան:

 ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Չկա

2. Հասարակության մասնակցությունը նախագծմանը և/կամ քննարկումներին

Չեն մասնակցել

3. Այլ տեղեկություններ (եթե այդպիսիք առկա են)
Չկան:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                            ՍԵՅՐԱՆ ՕՀԱՆՅԱՆ




